
Annotatsiya: Maqolada B.Ernazarov nasridagi qahramonlar psixologiyasini 

mahorat bilan ochishning eng samarali usullari sifatida monolog, dialog, detal, portret, 

peyzaj va narsalar obrazini tasvirlashdan unumli va to„g„ri foydalangan. Xarakterlar 

yaratish yozuvchining inson psixologiyasini yaxshi bilishi va tasvirlay olishi bilan 

chambarchas bog„liq holda ochilgan. 

Kalit so`zlar: adabiyot, nasri, monolog, dialog, xarakterlar, portret, peyzaj.                                                                                      

 

Abstract: In the article, B. Ernazarov effectively and accurately utilized 

monologues, dialogues, details, portraits, landscapes, and depictions of objects as the most 

effective methods for skillfully revealing the psychology of characters in his prose. 

Character creation is closely linked to the writer's deep understanding of human 

psychology and their ability to depict it. 

Key words:  literature, prose, monologue, dialogue, characters, portrait, landscape. 

 

Kórkem shıǵarmadaǵı obrazlar óziniń shıǵarmadaǵı ornı hám atqaratuǵın 

wazıypasına qarap, eki túrli boladı. Eger personaj shıǵarma waqıyalarınıń orayında turıp, 

syujet waqıyaların háreketke keltirse, shıǵarma konfliktiniń sheshiliwinde jetekshi ról 

oynasa, jaziwshınıń alǵa qoyǵan ideyasın ashıp bere alsa, bunday personaj shıgarmanıń 

bas qaharmanı bolıp esaplanadı. Kóp jaǵdaylarda kórkem shıǵarma orayında bir emes, bir-

biri menen teń wazıypanı atqaratuǵın bir neshshe obrazlar turadı. Bunday obrazlardın hár 

qaysısı bas qaharman bolıp esaplana beredi. Eger personaj kórkem shıǵarmanıń orayında 

turmasa da, qálegen bir tárepi menen jaziwshınıń alǵa qoyǵan ideyasın júzege shıǵarıwǵa, 

onı toltırıwǵa xızmet qılsa, bunday obrazlar ekinshi dárejeli obrazlar bolıp sanaladı.  

Kórkem obrazdıń belgileri haqqında sóz ketkende, birinshi gezekte, onıń 

indviduallastırılǵan ulıwmalıq sıpatında kórinetuǵınlıǵına toqtalıw kerek. Barlıqtaǵı hár 

bir nárse-hádiysede túrge tán ulıwmalıq belgiler hám sonıń menen birge onıń ósine ǵana 

tán belgileri bar. Roman ushın obraz jaratıwda kórkem obraz tómendegi belgige ie bolıwi 

kerek: ulıwmalılıq, konkretlilik, indviduallıq, kórkem toqımadan paydalanıw, súwretlewde 

tásirsheńlikke erisiw. Bular kórkem obrazdıń belgileri bolıp, olardı shártli túrde, hár bir 

jazıwshınıń obraz jasawdaǵı tiykarǵı quralları dep atasaq qátelespeymiz.  

B.Ernazarov prozasındaǵı qaharmanlardıń psixologiyasın sheberlik penen ashıwdıń 

eń nátiyjeli usılları sıpatında monolog, dialog, detal, portret, peyzaj hám zatlar obrazın 

súwretlewden ónimli hám dúrıs paydalanǵan. Bul nárse milliy qaraqalpaq prozasınıń 

kórkemlik dárejesiniń basqa da bir qatar joqarı rawajlanǵan milliy ádebiyatlardıń 

kórkemlik dárejeleri menen teńlesiwge qaray qádem basıwınıń belgisi dep qarawǵa boladı. 

Xarakterler jaratıw jazıwshınıń insan psixologiyasın jaqsı biliwi hám súwretley alıwı 

menen tıǵız baylanıslı. Ózbek ádebiyatshısı I.A.Sultan kórkem shıǵarmadaǵı xarakterge 

tómendegishe sıpatlama beredi. «Xarakter–kórkem  shıǵarmalarda mazmunnıń forması. 

Óytkeni, oqıwshı mazmundı xarakterler arqalı biledi hám qabıllaydı. Sol sebepli oqıwshı 

yadında birinshi gezekte xarakterler qaladı»
1
 dep jazǵan edi.  Xarakter joqarıda kórsetilgen 

usıllar arqalı jasalıp, qáliplesip baradı, sol usıllar arqalı xarakterdiń ózinsheligi ashıladı. 

Kórkem shıǵarmada qaharman xarakterin ashıwda monologlardıń tutqan ornı 

ayırıqasha. Monolog grekshe «monos» hám «logos» sózlerinen alınǵan bolıp, bizińsha 

«bir sóz» degen mánini anlatadı. Basqasha aytqanda, monolog bul kórkem shıǵarmada 

qaharmannıń kópshilikke yamasa ózine qarata aytqan sózleri
2
 bolıp tabıladı. Al diolog 

                                                 
1
 Султанов И. Адабиёт назарияси. Тошкент, «Ўқитувчи» 1980. 133-б   

2
 Ахметов С., Есенов Ж., Жәримбетов Қ., Әдебияттаныў атамаларының орысша-қарақалпақша түсиндирме сөзлиги. 

Нөкис, «Билим», 1994. 138-б.  

bolsa, grekshe «dialogos» sózinen alınǵan bolıp, bizińshe «eki adamnıń óz-ara sóylesiwi» 

degen mánini ańlatadı. Ol kórkem shıǵarmada waqıyanı túsindiriwge, xarakterdi 

ashıwǵwa járdem beretuǵın usıllardıń biri
3
 bolıp tabıladı.  

Jazıwshı B.Ernazarov prozasında dialog hám monolog ónimli isletilgen. Onıń «Tań 

atqanda» povesti ǵárezsizlik dáwirdegi jazılǵan qunlı dóretpelerdiń biri. Povestte dáwir 

shınlıǵı, basshılardıń eldi basqarıw usılları, xalıqtıń jasaw jaǵdayları, ayırım tarawlarda 

ushırasıp atırǵan kemshilikler bayanlanǵan. Bul dóretpede Sapar Nazarov, Perdebay 

Jumanov, Ábdimurat obrazlarınıń jasalıwında dialog h‟ám monologlar kóp paydalanılǵan. 

Povesttiń kirisiwinde bir velosiped penen rayon kóshelerin gezip kiyatırǵan Sapardıń 

aldınan bir hádiyse júz berdi. Kóshedegi bir jayda jaqtılıq kózge taslanadı. Sırtta hám ishki 

bólmelerde de jaqtılıq kórinip tur. Biymezgil qanday adam shıraq jaǵıp júrgen adam 

kóriner edi. Jaman qıyal pútkil denesin jawlap aldı. Usı jerde Sapardıń monologi 

bayalanadı: «İesiz úyge urı túspedi me eken. Ya gazden… áy, yaǵa»
4
 dedi oyınan ózi 

qashıp dep ózindegi adamgershilik sezimlerdi bayanlap bere alǵan. Sonday-aq usı 

dóretpede usı másele haqqında bala menen Sapardıń óz-ara sóylesiwi tásirli berilgen. 

- Ne qılıp turǵan balasań? - dedi Sapar qasına barıp: 

- Skorıy kútip turman, - dedi bala azmaz seskenip 

- Amanlıq pa? 

- Apam awırıp qaldı. 

- Jaqtı shıǵıp turǵan úy seniń úyiń be? 

- Awa 

- Úyińde basqa adam joqpa? 

- Yaq-dep dep bala ayaǵı menen jer sızdı. 

- Kóp waqıt boldı ma? 

- Nege? 

Sorawǵa soraw menen juwap berdi. 

                                                 
3
 Ахметов С., Есенов Ж., Жәримбетов Қ., Сонда. 63-б. 

4
 Б.Ерназаров.Таң атқанда. Нөкис, «Қарақалпақстан», 2015, 3-бет 

- Tez járdemdi kútkenińe? - dedi Sapar. 

- Awa, qayta, qayta qońıraw etip atırman. «Házir baradı degenine de biraz waqıt 

boldı. «Nege qayta-qayta qońıraw ete bereseń. Baradı ǵoy dep baqırıp tasladı. 

 Bul óz-ara sóylesiwde Sapar Nazarovtıń ishki ruwxıy halatı, ondaǵı adamgershilik 

qásietleri kórine baslaydı. Sebebi ápiwayı shańaraqtıń perzenti menen sóylesiwi, onıń ishki 

halatlarına túsiniwi, hákimniń ózi de tez járdemge qońıraw etiwi, olardıń durıs juwap 

bermewi, onıń velosiped penen júriwi  kishipeyilliktiń kórinisi esaplanadı. Aqırı basshı 

adam xalıq keleshegin, ǵamın oylawı kerek. Jazıwshı hákim obrazın jasawda 

demokratiyalıq principlerdi basshılıqqa alǵanı kórinedi. Búgingi jasap atırǵan ǵáresizlik 

dáwirdiń kelbeti dóretpede óz sáwleleniwin tapqanı  seziledi. Sonday-aq ayırım jumıs 

orınlarında ushırasadı. Máselen, mına sáwbetlesiwden kóremiz: 

-  Qashan baradıı. Ketti me?  

- Baradı dedik ǵoy. Baradı. Janıń shıǵa bermesin! 

- Biytap qısılıp atır. Siz baradı ǵoydan baqa júeli iske ótpey atırsız. Janımız shıqpay 

ne qıladı. Bul jaqta biytap hal ústinde. 

- Awırıw tek sizikiniń bir ózi emes, úlgere almay atırmız. 

- Qansha náwbetshi mashın bar?  

- Seniń ne jumısıń bar. Siz vrachıńızdı kútiń. 

- Men rayon hákimi Sapar Nazarovpan. Tolqın kóshesine ele vrach jibermedińiz be? 

- Hákim bolmaqtan ákem bolsań da kúteseń. Mashina jetpese ushamız ba? Ózi bir 

mashina…»
5
  

Bul dialogta hákim menen tez járdem soraǵan balanıń sóylesiwi tásirli kórsetilgen. 

Jazıwshı hákim obrazındaǵı talapshańlıqtı, xalıq ǵamın oylawı qusaǵan máselelerdi ashıp 

bergen. Biraq tez járdemge telefon etiwi, náwbetshi vrachtıń qopal juwabı oqıwshılardı 

biraz táshwishlendiredi. Rayon hákimi Nazarovtıń xalıq aralap júriwi bir jaǵınan unamlı 

qásietlerden esaplawǵa boladı. Máselen, asxanalardı kóriw maqsetinde  «Awıldıń bir 

shetindegi asxananıń tusınan ótip baratırǵan Sapar Nazarov ash bolǵanın sezdi.  

                                                 
5
 Б.Ерназаров. Таң атқанда. (Повестлер, кеўли кеширмелер). Нөкис, «Қаракалпақстан». 2015, 4-бет 

- «Asxana» degen jazıw ishteydi qozǵap jiberdi ǵoy dep Perdebay Jubatovqa. –

Awıldıń asxanasınan dám tatıp keteyin. Dayımdı kóremen hám tayımdı úyretemen 

degendey eki báne bir sıltaw, asxananıń jaǵdayın kóreyik, awqatlanayın. Qasındaǵılarǵa 

usınıs maqul bolǵan menen hákimniń awıl shetindegi asxanadan awqatlanǵanın  kewline 

sıydıra almadı. 

- Awqatlanıp otırıw… 

- Perdebay Jubatovtıń ayta jaǵı jutqınshaǵında qaldı. 

- Xalqımız qanday jerde, qalay awqatlanıp atır. Bunı da kóreyik. Hesh ersi jeri 

joq».
6
 Hákim usı dialog arqalı awıl asxanasınıń tazalıǵın, tártibin, xızmet etiwin kórip 

shıqtı. Jazıwshı bul sóylesiw arqalı ishki tártiptiń tómenligin, asxananıń tazalıǵınıń talapqa 

juwap bermeytuǵının hakimniń  sóylesiwi arqalı durıs ashıp kórsete bilgen. Jáne de bul 

pikirdi rawajlandırıp, olar awqatlanıp bolǵannan keyin esaplasıwǵa kelgende xojayın 

kelinshek «pul almayman dep turıp aldı» dep jazıwshı táripleydi. 

Hákim oǵan «terminalıń bar shıǵar». Pul almasań plastik kartadan-aq almaymız,- 

dedi Sapar Nazarov bir jaǵı házil, bir jaǵı shınnan jarısıp. 

- Qáne, qay jerde tur. Ózlerimiz-aq tólep kete beremiz. 

- Terminal joq edi, -dedi qısınǵan kelinshek. –Ele bizlerge jetispey atır.
7
 

Pitkeriwshilerdiń bántligin támiyinlewde de kóz boyawshılıqqa jol qoyadı, úsh 

tárepleme dúzilgen shártnamanıń kópshiligi kózabaǵa dúzilgen. Birewge qáIere qılǵan ol 

jerde islep atırǵan balanı taba almaysań usaǵan pikirlerdi jazıwshı kóp bayalaǵan. Sonday-

aq jazıwshı dialoglar arqalı jámietlik ómirde júz berip atırǵan kemshiliklerdi atap ótedi. 

Bul rayon hákim hám kolledj direktorı arasındaǵı dialogta ashıq kórinedi.  

B.Ernazarovtıń  prozasında  qaharman obrazın ishki monolog, dialoglar,  arqalı 

sheber ashıp berip, olardıń xarakterindegi hújdan, uyat, ar-namıs siyaqlı paziyletlerdi durıs 

kórsete bilgen.  

 

                                                 
6
 Б.Ерназаров. Таң атқанда. (Повестлер, кеўли кеширмелер). Нөкис, «Қаракалпақстан». 2015, 32-бет 

7
 Б.Ерназаров. Таң атқанда. (Повестлер, кеўли кеширмелер). Нөкис, «Қаракалпақстан». 2015, 33-бет 

